
RADIOCHASTOTALAR  BO‘YICHA  RESPUBLIKA  KENGASHI

QARORI

O‘zbekiston Respublikasi hududida Global navigatsiya sun’iy yo‘ldosh 
tizimi qurilmalaridan foydalanish haqida

O‘zbekiston Respublikasi hududida Global navigatsiya sun’iy yo‘ldosh tizimi
(Global Navigation Satellite System - GNSS) qurilmalaridan turli sohalarda
foydalanish ehtiyoji oshib bormoqda. Ushbu qurilmalardan foydalanishda
radiochastota spektridan foydalanish borasidagi ruxsatnomalarni rasmiylashtirish
jarayonini soddalashtirish, qisqartirish va zamonaviy texnologiyalarni respublikada
joriy etishda qulayliklar yaratish zaruratini inobatga olib, Global navigatsiya sun’iy
yo‘ldosh tizimi qurilmalarini O‘zbekiston Respublikasida ishlab chiqish,
modernizatsiya qilish, ishlab chiqarish va xorijdan olib kirish uchun radiochastota
polosalarini (nominallarini) ajratishda umumiy talablarni belgilash maqsadida
O‘zbekiston Respublikasi radiochastota organlari bilan kelishish natijalarini inobatga
olgan holda Radiochastotalar bo‘yicha respublika kengashi qaror qildi:

1. Quyidagilarga ruxsat etilsin:
O‘zbekiston Respublikasi hududida Global navigatsiya sun’iy yo‘ldosh tizimi

qurilmalarining texnik ko‘rsatkichlari ushbu qarorning 1-ilovasida ko‘rsatilgan texnik
tavsiflarga mos kelganda Radiochastotalar bo‘yicha respublika kengashining (keyingi
o‘rinlarda - RChRK) qarorlari va har bir turdagi qurilma uchun radiochastota
organlarining ruxsat etuvchi hujjatlarini rasmiylashtirmasdan olib kirish, sotish
va foydalanishga;

O‘zbekiston Respublikasi hududida Global navigatsiya sun’iy yo‘ldosh tizimi
ma’lumotlarini uzatish uchun mo‘ljallangan radioelektron vositaning texnik
ko‘rsatkichlari mazkur qarorning 2-ilovasida ko‘rsatilgan texnik tavsiflarga mos
kelganda RChRKning alohida qarorlarini qabul qilmasdan, ruxsat etuvchi hujjatlar
radiochastota organlarida o‘rnatilgan tartibda rasmiylashtirilgan va tegishli
radiochastota nominallari biriktirilgan holda foydalanishga.

2. Global navigatsiya sun’iy yo‘ldosh tizimi qurilmalari va radioelektron
vositalardan foydalanish quyidagi talablarni bajarish sharti bilan amalga oshiriladi:

aniq miqdor va turdagi radioelektron vositalarni O‘zbekiston Respublikasi
hududida ishlab chiqish, zamonaviylashtirish, ishlab chiqarish, xorijdan olib kirish
(xorijdan xarid qilinadigan) va ulardan foydalanish uchun ruxsatnoma qarorning
2-ilovasida keltirilgan ko‘rstakichlarga mos kelgan taqdirda radiochastota organida
rasmiylashtirilgan bo‘lishi;

radioelektron vositalarni sotish maqsadida O‘zbekiston Respublikasi hududida
ishlab chiqarilgan, zamonaviylashtirilgan, xorijdan olib kiriladigan (xorijdan xarid
qilinadigan) har bir aniq turdagi radioelektron vositalarning texnik parametrlari ushbu
qarorning 2-ilovasida ko‘rsatilgan texnik tavsiflarga mosligini aniqlash uchun

Radiochastotalar bo‘yicha respublika kengashining ishchi organi Raqamli
texnologiyalar vazirligi tomonidan O‘zbekiston Respublikasi radiochastota organlari
bilan kelishish natijalari asosida xulosa rasmiylashtirilgan bo‘lishi;

ushbu qarorning 2-ilovasida ko‘rsatilgan texnik tavsiflarga mos kelgan
radioelektron vositalarning O‘zbekiston Respublikasi hududida ishlab chiqilgan,
zamonaviylashtirilgan, xorijdan olib kiriladigan radioelektron vositalar respublika
hududida faqat uni sotib olish va radiochastotadan foydalanish uchun radiochastota
organining ruxsatnomasini belgilangan tartibda olgan foydalanuvchilarga sotilishi;

radioelektron vositalarning texnik tavsiflari respublikada radionurlanish
parametrlari uchun belgilangan standart va me’yorlarga mos kelishi;

radioelektron vositalar respublikada belgilangan tartibda sertifikatlanishi kerak.
3. Radiochastota organlariga:
radiochastota nominallarini biriktirishda radiochastota spektridan samarali

foydalanish siyosatini yuritish;
ushbu qarorning 2-ilovasida ko‘rsatilgan texnik tavsiflarga mos kelgan

radioelektron vositalarning radiochastota nominallarini biriktirish O‘zbekiston
Respublikasi radiochastotalarni taqsimlash jadvali, O‘zbekiston Respublikasida
radioelektron vositalarning radiochastota spektridan foydalanish bo‘yicha istiqbolli
rejasi hamda haqiqiy elektromagnit vaziyatdan kelib chiqib, barcha radiochastota
organlari bilan kelishish natijalari asosida belgilangan tartibda amalga oshirilishi;

radiochastota organlariga foydalanuvchilar tomonidan ushbu qaror va
O‘zbekiston Respublikasining radiochastota spektridan foydalanish borasidagi
normativ-huquqiy hujjatlar talablariga rioya etilishini qonunchilikda belgilangan
tartibda monitoring qilish yuklatilsin.

4. Zaruriyatga ko‘ra mazkur qaror shartlari hamda Global navigatsiya sun’iy
yo‘ldosh tizimi qurilmalari va radioelektron vositalarning texnik tavsiflariga
o‘zgartirish va qo‘shimchalar kiritilishi mumkin.

Rais o‘rinbosari  Sh. Shermatov

Toshkent sh.
2025-у. 19 - fevral

821 - son

3
RChRK ning 

2025-yil “19”-fevraldagi
821 - son qaroriga 

1-ILOVA 

Global navigatsiya sun’iy yo‘ldosh tizimi qurilmalarining 
texnik ko‘rsatkichlari

Ko‘rsatkichlar nomi Ko‘rsatkichlar qiymati

Joylashuvni 
aniqlovchi sun’iy 
yo‘ldosh tizimi 
(qabul qilish rejimida)

GPS tizmida:
L1: 1575,42 MHz markaziy chastota (kanal kengligi 20,46 MHz);
L2: 1227,60 MHz markaziy chastota (kanal kengligi 20,46 MHz); 
L2C: 1227,60 MHz markaziy chastota (kanal kengligi 20,46 MHz);
L5: 1176,45 MHz markaziy chastota (kanal kengligi 20,46 MHz).

Glonass tizmida:
L1: 1592-1621 MHz;
L2: 1237-1262 MHz;
L3: 1197-1213 MHz.

BeiDou tizmida 
B1: 1561,098 MHz markaziy chastota (kanal kengligi 4,092 MHz);
B2: 1207,14 MHz markaziy chastota (kanal kengligi 24 MHz);
B3: 1268,52 MHz markaziy chastota (kanal kengligi 24 MHz).

Galileo tizmida:
E5a: 1164–1188 MHz;
E5b: 1195–1219 MHz;
E6: 1260–1300 MHz;
E1: 1559–1594 MHz.

Simsiz aloqa WLAN / Bluetooth / Wi-Fi.
Ichki jixozlangan 
aloqa qurilmalari 

GSM/GPRS/UMTS/CDMA/LTE 

Tashqi aloqa 
qurilmalari

GSM/GPRS/UMTS/CDMA/LTE

821 - son qaroriga 

2-ILOVA 

Global navigatsiya sun’iy yo‘ldosh tizimi ma’lumotlarini uzatish uchun 
mo‘ljallangan radioelektron vositaning texnik ko‘rsatkichlari

Ko‘rsatkichlar nomi Ko‘rsatkichlar qiymati

Radioelektron vositaning ishchi 
radiochastotasi:

136-174 MHz;
390-470 MHz.

Kanal kengligi 6,25 kHz / 12,5 kHz.

Uzatkichning maksimal chiqish quvvati 30 W gacha

TAYYORLADI

Radiochastotalar bo‘yicha
respublika kengashi kotibi,
Litsenziyalash va radiochastota 
spektridan foydalanishni 
tartibga solish bo‘limi boshlig‘i                       D. Dusmatov

KELISHILGAN

O‘zbekiston Respublikasi MV
radiochastota organi 29543 h/q

2025-yil 17-fevraldagi
12/369-son xati bilan
     

KELISHILGAN

O‘zbekiston Respublikasi DXX 
radiochastota organi 
O‘zbekiston Respublikasi 
DXX MА va AHM

2025-yil 11-fevraldagi
8/1042 xdfu-son xati bilan

KELISHILGAN

O‘zbekiston Respublikasi 
Raqamli texnologiyalar
vazirligi radiochastota 
organi “EMMM” DUK

2025-yil 29-yanvardagi
13-06/195-son xati bilan

